Godkjent på skipingsmøte til Sogndal Arbeidarparti 31.01.2019

Vedtekter for Sogndal Arbeidarparti 
1. 
	Paragraf m/underpunkt
	Tekst
	Kommentar

	§1 Formål

	
	

	
	Sogndal Arbeidarparti skal i samarbeid med partiavdelingane arbeide i samsvar med partiet sine retningsliner slik det går fram av  program, vedtekter og vedtak.

	

	§2 Oppbygging av organisasjonen

	
	

	1
	Medlemmane i Arbeidarpartiet i Sogndal kommune dannar partiavdelingar og kommunepartiet.
	

	2
	Medlemsmøtet er kommunepartiet sitt øvste organ mellom årsmøta.

	

	3
	Årsmøtet i kommunepartiet tek avgjerd om organisasjonsoppbygging og lags-struktur.

	

	4
	Det skal arbeidast for aldersspreiing og god geografisk representasjon i alle valde organ og kjønnsbalansen skal ivaretakast. 

	

	§3 Årsmøte

	
	

	1
	Alle medlemmar i kommunepartiet har tale-, forslags- og stemmerett på årsmøtet.

	

	2
	Årsmøtet vert kunngjort minst fire veker før det vert avhalde. 
	Vedtektsgruppa vil tilrå at årsmøtet i Nye Sogndal Arbeidarparti vekslar mellom ulike stadar i den nye kommunen for at flest mogeleg av medlemmane skal kunne ta del i arbeidet der dette er teneleg/mogeleg.


	
3
	
Årsmøtet handsamar årsmeldingane frå styret, kommunestyregruppa, avdelingar, grupper og andre.  Vidare handsamar årsmøtet  rekneskap, innkomne  framlegg og val  i samsvar med kommunepartiet sine vedtekter.
	

	4
	Styret sine medlemmar har ikkje stemmerett på årsmøtet ved handsaming av årsmelding frå styret og rekneskap.
Framlegg partiavdelingane ynskjer behandla på årsmøtet, må vera styret i hende to veker før årsmøtet.
	

	5
	Ekstraordinært årsmøte vert halde når medlemsmøte  avgjer det, eller når minst 2/5 av medlemmane ber om det.
	

	6
	Ekstraordinært årsmøte skal kunngjerast minst fire veker før det vert halde. Ekstraordinært årsmøte kan berre handsame dei sakene som kjem fram av saklista ved kunngjeringa av møtet. 

	

	§4 Medlemsmøtet

	
	I overgangsperioden fram til 2020 vil vedtektsgruppa tilrå at det kan haldast medlemsmøte i den einskilde av noverande kommunar når det gjeld kommunestyresaker.

	1
	Medlemsmøtet er kommunepartiet sitt øvste mynde mellom årsmøta. Det tek avgjerd i alle saker der avgjerdsmynde ikkje er lagt til styret i kommunepartiet eller kommunestyregruppa.
	I overgangsfasen bør saker i fellesnemnda også kunne takast opp på medlemsmøte

	2
	Medlemsmøter skal haldast så ofte styret avgjer det, eller når kommunestyregruppa ber om det.
	Eller når partiet sine representantar i fellesnemnda ber om det

	3
	Alle medlemmar i kommunepartiet har stemmerett i medlemsmøtet.
	

	4
	Medlemmar av partiet si kommunestyregruppe skal ta del i medlemsmøtet.

	Representantane i fellesnemnda frå partiet skal ta del i medlemsmøtet

	5
	Når medlemsmøtet handsamar kommunale saker, skal kommunestyregruppa fremje innstilling i den einskilde sak.
	Representantane i fellesnemnda skal fremje innstilling i den einskilde sak

	6
	Medlemsmøta vekslar mellom ulike stadar i kommunen for at flest mogeleg av medlemmane skal kunne ta del i arbeidet.
	

	§5 Styret

	

	

	[bookmark: _Hlk209093612]1
	Kommunepartiet sitt styre skal ha 7 medlemmar. Blant dei er leiar, nestleiar, kasserar, studieleiar, sekretær og kvinnekontakt. Kvinnekontakten skal ha ansvar for kvinnenettverket i kommunepartiet.

	

	2
	AUF i kommunen tiltrer styret som etter sentrale vedtekter.
	

	3
	Styret i kommunepartiet skal leie partiarbeidet i kommunen og sikre god kontakt mellom partiet, kommunestyregruppa og partiavdelingane. Leiaren i kommunestyregruppa skal ta del i kommunepartiet sine møter.
	I overgangsfasen skal også våre gruppeleiar i fellesnemnda ta del i partistyret sine møter.


	4
	Når styret finn behov kan representantar med funksjoner innkallast til styremøte med talerett.
	

	[bookmark: _Hlk209094944]§6 Nominasjon til kommune-styrevalg

	
	

	1
	Fylkespartiet sitt styre fastset tidsfristar for nominasjonsprosessen fram føre kommunestyreval.
	

	2
	Medlemsmøtet vel ei nominasjonsnemnd på minst fem medlemmar med personlege varamedlemmar, etter framlegg frå partistyret.
AUF tiltrer komiteen med eit medlem m/vara
	

	3
	Styret i kommunepartiet oppmodar medlemmane og partiavdelingane, innan ein fastsett frist, om å sende nominasjonskomiteen framlegg på medlemmar dei ynskjer å nominere. 
	

	4
	Nominasjonsnemnda utarbeidar eit foreløpig framlegg til liste, som vert offentleggjort for medlemmane og sendt partiavdelingane til behandling. Listeframlegget skal også omfatte framlegg på ordførar og varaordførar.
	

	5
	Medlemmane/partiavdelingane skal innan ein nærare fastsett tidsfrist sende ev. endringsforslag til nominasjonsnemnda.
	

	6
	Medlemsmøtet føretek den endelege nominasjonen på eit eige nominasjonsmøte.
Før nominasjonsmøtet sender nominasjonsnemnda ut til medlemane sitt endelege framlegg til liste, der endringsforslag som komiteen har slutta seg til er innarbeidde. Nominasjonsnemnda legg fram sitt listeframlegg på nominasjonsmøtet.
Før det tek til på sjølve nominasjonen, fastset nominasjonsmøtet kor mange som skal nominerast med utheva skrift.
Nominasjonsmøtet nominerer først ordførarkandidat og varaordførarkandidat. Dei skal stå fyrst på vallista og uthevast.
	

	7
	Kommunepartiet kan nominere ordførarkandidat og varaordførarkandidat i eit eige møte før nominasjonsmøtet, der resten av lista blir nominert. Kommunepartiet sitt årsmøte skal i så fall ha vedteke dette som ein del av nominasjonsprosessen. Førehandsnominasjonen skal gjerast av medlemsmøtet. Nominasjonskomiteen si innstilling til disse plassane må gjerast kjent før møtet. Nominasjon av disse plassane er endeleg og kan ikkje takast opp att på nominasjonsmøtet der dei andre plassane skal nominerast. 
	

	8
	Partiet sitt kommunevalprogram må slutthandsamast før nominasjon finn stad. Ved førehandsnominasjon av ordførarkandidat og varaordførarkandidat, må ikkje kommunevalprogrammet slutthandsamast før disse er nominert.
	

	9
	Rådgjevande avstemming over kandidatar kan haldast, før nominasjonsnemnda fremjar sitt første nummererte listeforslag.
	

	[bookmark: _Hlk209099039]§7 Kommunestyregruppa

	
	

	1
	Styret i kommunepartiet skal  snarast mogeleg etter eit kommunestyreval, innkalle partiet sine representantar i det nye kommunestyret til eit fellesmøte med partistyret for å konstituere kommunestyregruppa.
	

	2
	Styret i kommunepartiet og gruppestyret innstiller i fellesskap overfor medlemsmøtet på partiet sine kandidatar til formannskap og andre kommunale styre, utval og råd.
	

	[bookmark: _Hlk209098016]3
	Medlemsmøtet eller styret gjev fullmakt til ein forhandlingsdelegasjon som på vegne av kommunepartiet, i forkant av konstitueringa av kommunestyret, skal forhandle om partiet sine  posisjonar  i kommunestyret og andre organ i kommunen. Partiet sin ordførarkandidat skal vere ein del av forhandlingsdelegasjonen. Fullmakta skal gje ramme og strategi for forhandlingane. Forhandlingsdelegasjonen skal leggje fram innstilling som skal handsamast av medlemsmøtet i kommunepartiet.
	

	4
	Kommunestyregruppa skal i samarbeid med partistyret arbeide etter partiet sitt program, vedtekter og vedtak. Gruppa er ansvarleg ovanfor kommunepartiet.
	I overgangsfase er det gruppene frå dei 3 kommunane som er ansvarleg ovanfor det felles kommunepartiet.

	5
	Kommunepartiets leiar og inntil to andre styremedlem utpeika av styret i kommunepartiet tiltrer kommunestyregruppa med tale-, forslags- og stemmerett. Kommunepartiet sin leiar eller eit anna styremedlem utpekt av styret tiltrer formannskapsgruppa med fulle rettar.

	I overgangsfasen vil det vere styret sine medlemmer frå den respektive eksisterande kommune som bør tiltre noverande kommunestyregruppe. Kommunepartileiar og inntil to går på same vis inn i fellesnemndgruppa.

	6
	Gruppa held møte så ofte det trengs og skal før kvart møte i kommunestyret gå gjennom møtet si saksliste. 

	Tilsvarande gjeld representantar i fellesnemnda

	7
	Det skal førast protokoll frå gruppa sine møte. Gruppa legg fram ei årsmelding for årsmøtet i kommunepartiet.
	Gjeld også gruppa knytt til fellesnemnd

	[bookmark: _Hlk209098374]8
	Vedtak i kommunestyregruppa eller kommunepartiet v/ årsmøtet eller medlemsmøtet er bindande ved handsaming i kommunestyret dersom det handsamande organ ikkje har vedteke noko anna.
	Gjeld også for handsaming av saker i fellesnemnda

	9
	[bookmark: _Hlk209098458]Den som er inhabil i ei sak som skal handsamast i kommunestyre og/ eller har personlege eller familiære interesser (økonomiske, forretningsmessige mv.) i ei sak som vert handsama i partiet sine organ eller i kommunestyregruppe, fylkestingsgruppe mv. er å sjå som inhabile i partiets behandling, jfr. partiet sine reglar om dette.
	Gjeld også om dette skulle vere tilfelle for representantar i fellesnemnda




	10
	Partistyret skal i samarbeid med styret for kommunestyregruppa syte for at det vert halde fellesmøte for partiet sine representantar i kommunale styrer og utval. Dette skal fremje godt og planmessig samarbeid mellom gruppene.
	Fellesnemnda sine representantar må innlemmast i dette arbeidet.

	11
	[bookmark: _Hlk209098580]Kommunale saker skal handsamast av medlemsmøtet når styret for kommunestyregruppa ber om det, når eit fleirtal i kommunestyregruppa krev det, når partistyret avgjer det, eller når medlemsmøtet ber om det.
	Når eit fleirtal av gruppa vår i fellesnemnda ber om det. I dei tilfella dei noverande kommunestyregruppene ber om det er det ikkje naudsynt å kalle inn andre enn medlem frå den respektive kommunen.

	§8 Revisjon

	
	

		
	Årsmøtet vel to revisorar med vararevisorar. Dei reviderer rekneskapen og gjev innberetning til årsmøte og til fylkespartiet.
	

	§ 9 Kontingenten

	
	

	
	Kommunepartiet sin andel av kontingenten vert fastsett av landsmøtet.
	

	§ 10 Vedtekter

	
	

	
	Vedtektene for kommunepartiet skal vedtakast av årsmøtet. Dei skal byggje på Arbeiderpartiet sine vedtekter og retningsliner og må ikkje stå i strid med dei. For å vera gyldige må vedtektene godkjennast av styret i vedkommande fylkesparti. 

	

	§ 11 Oppløysing
	Ved oppløysing av kommunepartiet skal partiet sine eignedelar tilfalla fylkespartiet. Når vedtak om oppløysing er fatta, skal økonomiske disposisjonar og løyvingar godkjennast av fylkespartiet. Det er ikkje høve til å foreta utdeling av attståande midlar til medlemmene.

	




	[bookmark: _Hlk209101882]§12 Rådgjevande uravstemming

	
	

	1
	Medlemsmøtet kan vedta å søkje råd i viktige politiske og organisatoriske saker i form av rådgjevande uravstemming blant partiet sine medlemmer.

	

	2
	Styret har ansvar for at det vert utarbeidd eit grunnlag for avgjerd som i tilstrekkeleg grad opplyser saka som skal avgjerast.

	

	3
	Kommunepartiet sitt styre har ansvar for at uravstemminga vert gjennomført på ein forsvarleg måte, etter nærare retningsliner fastsett av medlemsmøtet.

	

	4
	Vurdering av om det skal haldast rådgjevande uravstemming skal alltid gjerast i forkant av handsaminga av sakene.
	

	[bookmark: _Hlk209102587]§13
Kvinnekontakt på kommunenivå

	
	

	
	Organisering av kvinnenettverket på kommunenivå vert regulert av retningslinene for Arbeiderpartiets kvinnenettverk.
	

	[bookmark: _Hlk209102776]§14 Aktivitets-grupper
	
	

	
	Dersom medlemmane i ulike deler av kommunen ynskjer det, kan dei opprette aktivitetsgrupper i samarbeid med styret.
	





Køyrereglar – Sogndal Arbeidarparti

Årshjul/årsplan
Årsplan skapar føreseielegheit. Denne bør samkøyrast med kommunestyregruppa. Her bør både styre- og medlemsmøte og arrangementet som 1.mai og stands leggast inn. Sjølv om ein har ein årsplan, betyr ikkje det at møter ikkje kan flyttast. Det bør minimum vera eitt medlemsmøte på våren, og eitt tidleg haust.
Møtekultur
Styret i Sogndal Arbeidarparti skal leggje til rette for og ha eit medvite tilhøve til god møtekultur i alt arbeid i laget. Mange medlemmar vil få lang reiseveg, og ein lyt ta omsyn til ferjene sine rutetider for å delta på ulike møter i laget. Det vert viktig å ta omsyn til dette i planlegging og gjennomføring av møta. Partiet er også oppteke av å rekruttere personar i alle livsfasar, og eit medvite tilhøve til planlegging av tidspunkt og varigheit av møte kan gjere det lettare for mange å engasjere seg i politisk arbeid. 
Det vert utarbeidd sakslister for alle møte og at sakslistene syner dei sakene som skal opp til drøfting. Det bør og i innkalling til møta setjast ei tidsramme for gjennomføring av møte. Gode sakslister kan i så måte vere eit godt verktøy for planlegging av tidsbruk for gjennomføring av møte. Ein bør unngå store samlepostar med «ymse» i sakslister som vert grunnlag for innkalling til møte. 
Møteleiarar bør også vurdere å innføre taletid dersom det vert vurdert som eit føremålstenleg verktøy til ei god gjennomføring av møte i laget. Taletid kan i mange høve gje ein betre og meir poengtert debatt og ein sikrar at alle får lagt fram sine synspunkt på saker til diskusjon. 
Årsmøte
Ein bør forsøke å veksle på stad for årsmøte mellom dei tre opphavelege kommunane dei tre første åra etter at samanslåinga er gjennomført. Også seinare der dette er tenleg.
Medlemsmøte
Medlemsmøte bør veksle på stad for gjennomføring i den nye kommunen slik at flest mogeleg får høve til å delta. Dette kan også spegle saker som skal handsamast (ved t.d. saker kring Kaupanger er det naturleg at medlemsmøte vert lagt til denne staden).
Val av styre 
Vedtektsgruppa tilrår å velje halve styret for 1 år og resten for 2, slik at det vert ei naturleg rullering av nye og erfarne i styret. Her under at ein vel 2- maks 3 varamedlemmar til styret
Leiar sin periode
Årsmøtet må ta stilling til om leiar skal sitje i eitt eller to år. Det same gjeld resten av styret.

2

